
CYNLLUN GWELLA DRAFFT (ADOLYGIAD PERFFORMIAD 2011/12)
Cyflwynwyd y Cynllun Gwella drafft (Adolygiad Perfformiad) 2011/12 er sylw’r Pwyllgor.

Dygodd y Pennaeth Gwasanaeth (Polisi) sylw’r aelodau at y ffaith mai dogfen ddrafft yw’r Cynllun
Gwella a bod gwaith yn parhau arni. Ar 0l ei ystyried gan y Pwyllgor Sgriwtini Corfforaethol, bydd y
Cynllun drafft yn cael ei gyflwyno i'r Pwyllgor Gwaith ac yna i'r Cyngor Sir i'w gymeradwyo a'i
fabwysiadu. Dywedodd y Swyddog fod rhaid i'r Awdurdod gynhyrchu Cynllun Gwella yn seiliedig ar ei
werthusiad o berfformiad y flwyddyn flaenorol. Mae’r Cynllun drafft fel y’i cyflwynwyd yn edrych yn 6l
ar 2011/12 ac yn rhoi asesiad o gynnydd yr Awdurdod yn erbyn y nodau a’r targedau a osodwyd
ganddo ar gyfer y flwyddyn honno gan gynnwys dadansoddiad manwl o gynnydd yn erbyn y pum
Blaenoriaeth Strategol a’r camau a gymerwyd sydd wedi cyfrannu at y broses honno. Mae’r Cynllun
hefyd yn cyfeirio at y pedwar amcan gwella ac yn crynhoi’r cynnydd a wnaed yn erbyn yr amcanion
hynny. Rhoddwyd pwyslais mawr yn ystod 2011/12 ar wella trefniadau llywodraethu corfforaethol yr
Awdurdod a thrwy broses o gynllunio ar y cyd, nododd y Comisiynwyr, y Pwyllgor Gwaith Cysgodol a
Chadeiryddion y Pwyllgor Archwilio a Sgriwtini ynghyd &'r Griwp Arweinyddiaeth Strategol, 10 o
themau allweddol i dracio’r gwelliant o ran llywodraethu corfforaethol yn y Cyngor. Nodir y rhain yn y
Cynllun. Mae rhan o’r Cynllun yn ymwneud yn arbennig & pherfformiad yr Awdurdod yn erbyn
Dangosyddion Perfformiad Cenedlaethol ac, yn benodol, y Mesurau Atebolrwydd Cyhoeddus (MAC) ;
y Data Gwella Gwasanaethau (DGG) a'r Dangosyddion Strategol Cenedlaethol (DSC).

Rhoes y Rheolwr Rhaglenni a Chynllunio Busnes gyflwyniad gweledol i'r Pwyllgor ynghylch
perfformiad yr Awdurdod yn derbyn DP Cenedlaethol a dygodd sylw at y patrymau cyffredinol yr oedd
y data’n eu hamlygu; a hyn mewn cymhariaeth gydag awdurdodau lleol eraill yng Nghymru ac ar lefel
Cyfadran/Gwasanaeth. Dygodd sylw hefyd at ganran y DP a oedd wedi gwella yn ystod 2011/12
ynghyd &’r rheiny a oedd yn dangos dirywiad mewn perfformiad.

Ystyriodd yr Aelodau’r Cynllun Gwella drafft yn fanwl ac yn ystod y drafodaeth arno, codwyd y
materion a ganlyn —

Mae’n hanfodol bod staff yn holl adrannau’r Cyngor yn ymwybodol o ac yn gwbl gyfarwydd
gyda DP eu gwasanaethau aac yn gwbl gyfarwydd & nhw a bod y wybodaeth hon yn cael ei
bwydo wedyn i'r broses gwerthuso staff. Pwysleisiwyd bod angen i'r Awdurdod sicrhau bod
yr holl Adrannau’n gweithredu ac yn cynnal proses werthuso ar gyfer eu staff a bod y broses
hon yn alinio gyda’r trefniadau cynllunio busnes a rheoli perfformiad a’'u monitro’n gyson
wedyn i sicrhau cydymffurfiaeth lawn.

¢ Bod angen sgriwtineiddio’r DP, yn enwedig y rheiny sy’n dirywio, o ran eu heffaith ar y
gwasanaeth dan sylw ac ar drigolion Ynys Mén. Awgrymwyd y gellir paratoi rhyw fath o
adroddiad eithriad ac y gallai fod yn ddefnyddiol o ran casglu at ei gilydd yr holl DP sy’n
hanfodol o ran eu heffaith ac y dylid o’r herwydd ganolbwyntio arnynt.

o Dibyniaeth DP ar ei gilydd a’r ffaith y gall gwendidau mewn un maes gwasanaeth effeithio ar
wasanaethau eraill. Dywedwyd mai'r her oedd sicrhau perfformiad sy’n gyson dda ar draws
amrediad o wasanaethau. Awgrymwyd y dylid edrych ar y modd y dosberthir adnoddau ar
draws gwasanaethau er mwyn sefydlu a yw’r rheiny y mae perfformiad yn uchel o ran DP yn
cael mwy o adnoddau nag sydd raid ac ai’r rheiny mewn gwirionedd yw'r meysydd y mae’r
Awdurdod yn dymuno neu eisiau rhagori ynddynt. Dylai perfformiad gymryd i ystyriaeth
anghenion Ynys Moén ynghyd & chwrdd & thargedau cenedlaethol.

e Dwyn sylw at berfformiad y DP mewn perthynas &'’r isod —

o Canran y prif ffyrdd (A), ffyrdd (B) nad ydynt yn brif ffyrdd a ffyrdd (C) nad ydynt yn
brif fiyrdd sydd, yn gyffredinol, mewn cyflwr gwael
o Nifer y dyddiau calendr a gymerir i brosesu Grant Cyfleusterau i'r Anabl

e Mewn perthynas ag integreiddio gwasanaeth Gwasanaeth Gwarchod y Cyhoedd ar gyfer
Ynys Mén a Gwynedd, dygwyd sylw at bwysigrwydd cynnal llais cryf ar gyfer Ynys Mén yn y
maes gwasanaeth hwn.



Penderfynwyd —
e Derbyn y Cynllun Gwella a nodi ei gynnwys.

e Bod rhestr o’r holl DP hynny sy’n dirywio yn cael ei llunio ar gyfer pob pwyllgor
sgriwtini penodol ynghyd &’u heffaith ar y maes gwasanaeth unigol dan sylw; ar
lywodraethu corfforaethol ac ar ddinasyddion Ynys M6n yn cael eu hasesu fel y gall
pob pwyllgor sgriwtini ystyried/argymell camau gweithredu priodol mewn perthynas &’r
DP.

GWEITHREDU: Y Pennaeth Gwasanaeth (Polisi) ac/neu’r Rheolwr Cynllunio Busnes i baratoi
rhestr ar gyfer pob pwyllgor sgriwtini yn rhestru’r holl DP sy’n dirywio ynghyd ag asesiadau
o’u heffaith ar bob maes gwasanaeth unigol; ar ddinasyddion Ynys Moén ac ar lywodraethu
corfforaethol yn yr Awdurdod.



